1TIMOTEO __
Paulom dis tcgayas tc'aa di sa

Timoteom koe
Téé-cookg'ai sa

Timoteo ba ko qari-kg'ao-coa me e, dtcom-
kg'aom Asia dim nqdom koe guua ba, a ko Juta dis
khoes ka héé naka Gerika dim khoem ka hééthéé
abaea hda (Tsee 16:1-3). Paulom cgoam ko xg'ae a
tsééan kury, a ba a ko Paulo ba gaé tchdan xgaa-
xgaa koe hui.

Paulom dis tc'da dis tcgayas Timoteom di sa ko
nqoana zi guu zi ka kg'ui:

1. Kg'aikas ko tcgdya sa tshuu-ntcdan di xgaa-

xgaan ka kg'ui. Ncée xgaa-xgaaneako c'ée xoé
za Juta ne di i, a c'@e x0¢€ za Juta tama ne di i,
a ia ko maa, ncéem nqdom di zi guu zi tshuu
zi i, témé. Ncée khdéan ko gaxu di tc'@e-kg'arha
chdmsea qgooda qari ne cui i gha kgoarakuan
hoo o, naka qgd0se-kg'arhan ncée c'€e zi tc'do zi
tsitc'06 tamahéé, aséeétaman hééthéé ko kuru
ne.

2. Tcgaya sa ko kerekes di tsééan ka héé, naka
corean ka héé, naka tséé-kg'arh zi kerekes di xu
tc'da-cookg'ai xu gha kuru zi héé naka hui-kg'ao
xu hééthéé gha kuru di x'aean tcg'oo.

3. Coo dis kam ko Timoteo ba biria kg'onoe, Jeso
Krestem dim qaam gaé bam gha kurua sa, naka
8em gha ko kuru zi tséé-kg'arh zi ka héé naka
tdaka zi xg'ae zi dtcom-kg'ao ne di zi koem gha
kuru zi ka hééthéé e.

Qaa-gaasa kg'uia ne:

- Xgaa-xgaa sa

-dtcomsa

- Nqari-tcaoa ne

- kerekes di xu tséé-kg'ao xu

Tcgayas q'oo koe hana zi:

- Tséé-kg'arh zi kerekes di zi héé naka gas di tséé-
kg'aoan hééthéé e (1-3)

- X'ae-kg'arhan Timoteom ko maaé e (4-6)
Tséé-kg'arh zi kerekes di zi héé
naka gas di tséé-kg'acan hééthéé e
(1-3)

Tsgamkaguku zi
1Paulo ra a, Jeso Krestem dir x'ae ﬁli—kg'ao* ra,
Ngarim gata dim Kgoara-kg'ao ba hé&é naka Jeso
Kreste ba hééthéé tsara ma x'dea khama, ncée ta
Gam koe nqoo0a haa ba.
2 Timoteo, dtcoman koe tiri tsi céa tsi tseegu di
tsira ko ncées tcgdya sa g6a maa a ko maa:
Nqgarim Abo ba h&é naka Jeso Krestem gata dim
X'aiga ba hééthéé tsara koe guua hda cgomkuan
héé, naka thdoo-xama-madkuan héé naka todkuan
hé&éth&é méé i tsaa cgoa hia, témé.
Tshuu-ntcOan xgaa-xgaa dis dqaéku sa
3 Maketonia koer ko qo0 kar ko biri tsi, Efeso
koe méé tsi hda sa, naka tsia c'@e ne khoé ne xgae-
kg'am, tda méeé ne tda zi guu zi tshuu-ntcdan di zi
xgaa-xgaa sa. 4 Tshuu-ntcdan di huwan koe héé
naka chdo tama ghaokuan khéeé ne di ka kg'uian
koe hééthéé méé ne tcg'00se, Nqarim di tsééan

1:1: x'4e uu-kg'ao - Gerika sa ko “apostolo” témé.

dtcoman di koe i kda hui i ke, a ko mé&ékuan cuiga
ghui. 5 Ncée x'de-kg'drhan koer ko nxaes guu sa
ncamku sii: q'anos tcao sa h&é, tchanos tc'€e-kg'arh
sa héé, naka q'anos dtcom sa hééthéé koe guua sa.
6 C'8e ne khoe ne ncée zi guu zi tcg'oaragua, a kaa
hui zi kg'ui zi koe t0dsea. 7 X'de xgaa-xgaa-kg'aoa
ne ne gha karu sa ne ko tc'ée, igabaga ne ée ne ko
kg'ui sa c'iua hda. Kgoarasea haase ne ko guu zi ka
kg'ui igabaga ne duu sa zi ko méé sa c'iua hia.

8 Q'ana ta hda x'déa ne gae e sa, khéean ko
ko gaese tséékagu u ne. 9 Ncée sa ta théé q'ana
hda khama: x'déa nea gqae khoean kurua maae
tama, a x'ééan ko khod khdéean héé, uu khdean
hééthéé kurua maaea, Nqari-tcaé taman héé naka
cg'de cauan hééthéé, tcom-tcomsa taman héé
naka Nqgarim ka ko cg'dé guuan kg'ui ne hééthéé,
kg'ad x00an héé naka dxae x60an héé ko cg'Goan
hééthéé, cg'do-kg'aoan héé, 10 cg'dra-kg'acan héé,
gaan khama ma kg'a0 khoean cgoa ko séékuan
héé, ts'da-kg'ao xu khoean di xu héé, tshuu-ntcda-
kg'aoan héé, naka khdean c'€e guuan qde xgaa-
xXgaan cgoa (00a maaku tama ko kura hééthéé i
kurtia madea. 11 Ncée qdé xgaa-xgaa ne ko ts'ee-
ts'eekg'aieam Nqgarim di gde tchdan x'aako koe
hoose, gdé tchoan ncéem maa tea haa koe.

X'aigam Nqarim di cgomkua ne Paulom koe
12Jeso Krestem gatd dim X'aiga ba, ncée ko qar-
ian maa te bar ko qae-tcaoa maa, tcom-tcomsara a
sam ko b00, a ko nxara tcg'oo te Gam di tsééa ner
gha kura ka khama. 13 Eétar xg'ao ko ma Nqgarim
ka cg'désekg'ui, a xgaeku-kg'aoraa, a tshuu-kg'aora
a, igabagar xg'ao th60-xama maae, ncée zi guu zir

ko c'itiase kurua, a dtcoman uu tama khama. 141
ko cgomkuan gata dim X'aigam di tii koe ntcana
tcaa, a dtcoman héé naka ncamkuan hééthéé maa
te Jeso Krestem koe.

15 Kg'uian ncéea tseegu u, a kg'anoa weé za ga
1 ga dtcomme sa, ncée ko maa: Jeso Kreste ba
nqdOmkg'ai koe haaraa, chibi-kg'ao nem gha haa
kgoara ka, ta ko méé e, ncée ra tii gane ka kaisase
chibiga ra a ne. 16 Tii koem gha Jeso Kreste ba
Gam di qao tcadan weé ga x'ai domkar ko thdo-
xama-madkuan hoo, tii ncée ko kaisase chibiga ii
ra, nxdasegar gha ée gha Gam koe dtcom a chdo
tamas kg'oe sa hoo ne koe x'ai sa ii ka. 17 X'aigam,
ncée tshoa-tshoase-q'oo, a chdo-q'oo U tama, a
X'06 tama, a booea haa tite ba, ncée cui iim Nqari
ba méém chdo tamase tcomkuan héé naka x'dan
hééthéé maae. Amen.

18 Timoteo, tiri code, ncée x'de-kg'arha ner ko
mada tsi, porofiti xu ko tsda ka porofita kg'uian
cgoa ko qd0a maaku u, nxdasega tsi gha gaa kg'uian
cgoa qdes ncdo sa x'da ka. 19Qgdoa qari dtcom sa
hé&é naka tchanos tcao sa hééthéé e. C'@e ne khaoe
ne aagu sia, a gata hééan ka dtcoms gane di sa
chuu-chuua haa ke. 20 Gane xg'aeku koe tsara ko
Humenaioa tsara Alekesanterea tsara hda, ncéer
satanam tshau q'oo koe tcana hda tsara, nxadasega
tsara gha xgaa-xgaaé a Nqari ba tda cg'dése kg'ui
cgoa ka.

2

Ngqari ba dgoman di x'dae-kg'arma ne
1 Weé zi gau zi cookg'ai koer ko gaa domka
dtcara tsi, wéé khoéan ga tu gha corea maa sa, a

coréamadku, a c'éean téé-q'oo koe core, a tua Nqari
ba gae-tcaoamaa di corean coré sa. 2X'aigan ga héé
naka weéan ée tc'amaka hana zi téé-q'oo zi dian ga
hé&éth&é méé i coréa madae, naka ta gha nxaasega
kgaea hdas kg'des todkuan di sa kg'de, Nqari-tcadase
naka gae qgo0sean Ulase, weé zi qgal zi kg'dea ta
di zi koe. 3 Ncée sa ta ko ko kurd ne i gha gae e
Ngarim gata dim Kgoara-kg'aom cookg'ai koe, a i
a gha qae-tcaokagu Me, #Nqarim ncée weém khoem
gha kgoarae, a tseeguan q'da sa ko tc'ée ba. 5> Cliim
Ngari ba hana khama, Me gataga cuim Khoé ba
hana, khoéan héé naka Nqari ba hééthéé ko xg'ae-
xg'ae ba, Khéem Jeso Kreste ba, ¢ ncée ko kg'déa
ba maana hda ba, wéé ne khoé ne di kg'déa nem
gha x'ama kabi ka, a ko gata h&éan ka qdém x'aém
ka Ngarim ka nxard tcg'0déas x'di sa ii ba. 7 Ra
ncées guus domka tséé sa maaea, Nqarim di kg'uia
ner gha nxae, a x'aé ud-kg'ao ba ii ka (tshuu-ntcda
tamar héa a ko tseeguan nxae), a gha taa zi ghao
zi dim xgaa-xgaa-kg'ao ba ii ka, dtcoman héé naka
tseeguan hééthéé koe.

8 Khoe xu méé xu weé qgaian koe, tcom-tcomsa
tshauan ghuia haase coré sar ko tc'ée, xgéa naka
ntcoeku tamase. 9 Naka zi théé khoe zi t'0e-t'Gese
gaese hdan ka, saua hdase naka tcomkuan kg'anoa
hdam daom ka hééthéé e, naka taa kaisase t'0e-
t'0e c'00 guu, kana gautan héé kana t'6é nxgan héé
kana kai marian ko gqaa qgaian hdaa guu. 10Igabaga
gae tséé-kg'arhan cgoa meéé zi t'0e-t'Oese, Nqari-
tcaoda zi haa sa x'aisea hda zi khée zi khama ma.
11 Khée sa méés nqooa hdase xgaa-xgaase, weé
tcdoa sa cgoa maasea hdase. 12 Ra khoe sa kgoara
mada tama xgaa-xgaas gha sa, kanas gha khoém

tc'amkg'ai koe garian uu sa, igabaga méés nqooa
hda. 13 Adam ba tc'da a kurueéam ga me e, si Efa sa

khdoka karuéa khama. 14 Me ko Adam tama me
e ncée ko qae qaee ba, igaba dxaes khoeé si i ncée

ko qae-qae€a, a cg'dean koe tcana sa. 15 Igabagas
gha khoeé sa coan aba ka kgoarae, ncée dtcoman
hé&é, ncamkuan héé, q'ano-q'anosean héé naka gae
qgo0sean hééthéé cgoas ko ko cooka qdo ne.

3

Kerekes di xu tc'da-cookg'ai xu héé naka htti-kg'ao
xu hééthéé e
1 Kg'uim ncée ba tseegu me e ncée ko maa:
Khéem ko kerekes dim tc'da-cookg'ai ba téé kg'oana
nem ko qdes tséé sa tc'€e, ta ko méé ba. 2 Kerekes
dim tc'aa-cookg'ai ha méém khoém c'ée gau domka
ga chibi-chibié tite ba ii, naka ba cuis khoeés dim
khoe ba ii, qgoose ko ba, tc'@e-kg'arha ba tchano ii
ba, gdé kg'oo ba, khoe ne ko x'déa ba koe gaeése
haakagu ba, a khoéan xgaa-xgaa di tcadan Uua ba,
3 kg'da-kg'ao tama ba, a xgaeku di tama ba, igaba
méém tc'aua hdam khoe ba ii, ncdo di tama ba,
mari ncam tama ba, 4 gam dim x'aé ba qaese tc'aa-
cookg'aia hda ba, a ko gam di c6an kuru i komsana
me ba, a weé qgai koe ga qde qgoosean Uua ba.
5 (X'dém gam di bam gha ma tc'd@a-cookg'ai sam ko
c'Uua hda ne ba gha mtama ma Nqgarim dis kereke
sama q'0€é?) 6 Taa méém dtcoman koe kaba ii, naka
ba gha nx8asega tdd b00-b00se, naka dxdwam di
xgarakuan koe cg'déa tcda guu. 7 Khoe ne kerekes
ka tchaa koe hana ne ka tcommea hdam khoé ba
méém ii, naka ba gha nxdasega taa sau-cgaekague,
naka ba tdd dxawam dim daom koe cg'déa tcaa guu.

8 Kerekes di xu hui-kg'ao xu méé xu gataga tcom-
tcomsa xu khoe xu ii, cam kg'arh-tshara tama xu,
kai gdéan kg'da koe t00se tama xu, a mari ka cg'aré
tcdd tama xu. 2 Chdmsea zi guu zi dtcoman di zi
ncée tseegu ii zi méé xu qarika q'ano-tcadan cgoa
qgooda hda. 10 Gataga méé xu kg'aika kurua booe
théé, a ncée kaa chibi xu u sa i ko booea héa ne
méé xu nxdwa kerekes di xu hui-kg'ao xu kurue.
11 Khée zi méé zi gataga tcom-tcomsa zi i, naka
tda cg'de zi guu zi c'ée ne ka nxae, igaba méé zi
ggoolsean Ula, naka wéé guuan koe tcommea haa.
12 Kerekes dim hui-kg'ao ba méém cuis khoes dim
khoe ba ii, naka codaba héé naka x'aéa ba hééthéé
gaese tc'da-cookg'aia. 13 Kerekes di xu hui-kg'ao xu
ko ko gaxu di tsééan gqaese kurd ne xu ko qgaes téé-
q'oo sa h00a maase, a kgoarasease gaxu di dtcoman
ka kg'ui Jeso Krestem koe.

14Tcoma ner Uda, haar gha qhaése xg'ae cgoa tsi
dii, igabar ko ncée zi gau zi g6a maa tsi, 15ncée aor
ko ko ne tsi gha q'da ka, khoean méé i ntama ma
Ngarim di ne khée ne xg'aeku koe qgo0se sa, ncée
kg'6éa hdam Nqarim dim kereke ba, tseegus di
ghuri-c'04 ii, a tshoa-tshoase-q'oo sa ii ba. 16 Ntcoe
gham khée ba kaa me e, chomsea zi guu zi gata dis
dtcoms di zia kaia hda sa:
Nqari ba ko khoean dis iis koe x'dise,
a Tcom-tcomsam Tc'@em ka tchanom ii sa x'aie,
a moengelean ka booe,
a ghao zi di ne koe xgaa-xgaaée,
a nq00mkg'ai koe dtcomme,
a X'aan koe qaokague.

X'aeé-kg'amman Timoteom ko maaeé e
(4-6)

4

Tshuti-ntcoa di xu xgaa-xgaa-kg'ao xu

I Tcom-tcomsam Tc'@e ba ko gaeése biri ta a, coo
di x'ae ka ne gha c'@ ne khoé ne dtcoman aagu,
a ne a gha hoakaguko tc'@ean koe héé, naka dxdwa
tc'éean di xgaa-xgaan koe h&éth&é mdaase sa. 2 Ncée
Xgaa-xgaaku ne cg'de cau xu tshuu-ntcda-kg'ao xu
koe guua, ncée gaxu di tcadan kuirusam qanom cgoa
daoéa khama ii xu. 3 Khééan xu ko séekuan cara,
a xu a ko x'dean tcg'oo, taa ne gha c'ée tc'do-qhao
ga tc'00 di i, tc'doan ncée Nqgarim kurua haa a, €e
dtcomaa a tseeguan ('ana hda ne gha qae-tcaoan
cgoa tc'00 ka a. 4 Ngarim kuruas guus weé sa gae
si i, khama i cui guu ga xguie tite, ke méé ta qae-
tcaoan cgoa tc'00 o. > Ngarim dim kg'ui ba héé naka
coreéan hééthéé cgoa i ko qae-qaee ke.

Qdeém tséé-kg'aom Jeso Krestem di ba

6 Ncée ncée zi gau zi ka tsi ko tsda ka c'€e ne
q'da-q'aa ne tsi gha Jeso Krestem di tsi tséé-kg'ao
tsi gde tsi i. Gataga méé tsi dtcoman héé naka
cgaé xgaa-xgaan &e tsi Xuria hda hééthéé di kg'uian
cgoa xarose. 7/ Dxawam di huwan kaa hui koe méé
tsitcg'00se, naka tsia Nqari-tcadan koe gari-qarise.
8 Tc'arOa tsi kdean di zi guu zi cgoa qari-gari sa
cg'arése cgae si i, igaba Nqari-tcada hdase kg'de
sa weé zi guu zi koe cgdé si i, ncées kg'des koe
hé&é naka ncée gha ko haas kg'dés koe ga hééthéeés
nqooan Ula hda khama. 9 Ncée kg'ui ne tseegu u, a
weé za ga i ga dtcomme sa kg'anoa hda. 10Kg'6éa

hdam Nqarim koe ta nqooa ta toda, weé ne khoé ne
dim Kgoara-kg'ao ba, gata h&és ka gane ée dtcoma
hﬁg ne di ba. Gaa domka xae ko kaisase tséé a ko
xhde.

11 Ncée ziguu zi méé tsi khoe ne biri naka gazi ka
xgaa-xgaa ne. 12 T4a héé naka i khéean cg'aré tsii
domka ntcoe tsi guu, igaba méé tsi dtcom-kg'ao ne
koe x'ai sa ii, kg'ui-kg'arha tsi ka h&é, qgodse-kg'arha
tsi ka h&é, ncamkuan x'aia tsi ka héé, dtcoma tsi
ka héé, naka q'ano-tcaose kg'dea tsi ka hééthéé e.
13 Gataga méé tsi Nqarim di zi Tcgdya zi nxardn koe
héé, khoe ne ghui tc'@ean koe héé, naka khoe ne
xgaa-xgaan koe hééthéé t0dse, nakar nxdakg'aiga
siif haa. 14 Tsad koe hdas abas, ncée porofiti xu ko
porofitas kg'uis koe tsi guu a maaea sa, e xu ko
kerekes di xu kaia xu tshaua xu t00 cgae tsi x'ae ka,
sa taa héé nakas aaguse cgae tsi guu.

15Tséé zi ncée zi koe méé tsi maase, naka qarika
tséé zi, naka gazi koe hda, naka i nxdasega cOoka
tsééa q00-q'ooa tsi weé khoean ka bdoe. 16 Tsda héé
naka €e tsi ko xgaa-xgaa sa h&éthéé méé tsi kore.
Q40 tcddan cgoa meé tsi kuru si. Gata tsi ko héé ne
tsi gha tsaa héé naka &e ko komsana tsi ne hééthée
kgoara ke.

S

Dxae-ntcOa zi héé naka kaia xu héé naka qdan
hééthéé e
1 Kaiam kho6e ba méé tsi tdd dqae guu, igaba
mée tsi tsarim x00m khama ma kg'ui cgoa me,
gae qgoodsean cgoa, naka qdri-kg'ao xu tsaa qdea xu
khama ma qgo606. 2 Kaia zi khée zi méé tsi tsari zi

X00 zi khama ma qgao, naka dxae-coa zi tsda q0ea
zi khama ma qgoo, q'ano-tcadan cgoa weé za ga.

3 Dxae-ntcda zi, ncée tseeguan kaga ko huiian qaa
zi méé tsi tcomkuan cgoa qgoo. 4Igaba ncée dxae-
ntcBas kKO c6an kana tsgbo-coan Ula hda ne méé i
dtcoms koe ko qaase sa kg'aia xgaa-xgaase, naka
gaan di khéean q'0é, naka x00 ga ne hé&é naka
tsgdose ga ne hééthéé kurua maa, ncée sa ko Nqari
ba gae-tcaokagu ke. 5 Dxae-ntcdas ncée tseeguan
kaga ko huian qaa a ghao ga uu tama sa, nxda sa
nqooa sa Nqarim koe t00a héa, a sa a ko ntcuu ba
héé naka koaba ba hééthéé core, a ko Nqari ba
dtcara hui sim gha ka. 6 Igabaga dxae-ntcfas ncée
nqdom di karean cgoa ko qgoé sa x'00a haa, kg'deas
héda igaba. 7 Ncée zi x'de-kg'drh zi méé tsi maa ne,
naka ne nxdasega c'€e guu domkaga taa chibi-chibie
guu. 8 Ancée c'8em khéém ko gam di ghaoan kurua
maa tama, kana gam x'dé di ne kurila maa tama,
nem dtcoman ntcoea hda, i qg00se-kg'arha ba ée
dtcom tamam dian ka cg'ade e.

9Dxae-ntcOas ko 60 kurian nqaéa hdaa sa axg'ao
cuim khéem ka séééa ne cuis gha dxae-ntcda zi dis
xg'aes koe tcdae. 10 Gataga méés gas di zi tséé zi
gae zi ka q'daea, ncée coan kaikagu di khama ii zi,
khoéan gaese qgooan ka héé naka c'€e ne dtcom-
kg'ao ne gamsea mdadn ka h&é™ naka qdrhan koe
hana ne huian ka h&é naka qae zi tséé zi weé zi koe
tcdan ka hééthéé e.

11 Cg'aré zi dxae-ntcda zi méé tsi gaas xg'aes koe
tadd tcda guu, héé zi gha a Krestem tc'@e tama sa

* Y 1 z N\ sz . s 7
5:10: dtcom-kg'ao ne gamsea maa - es ko Gerika sa maa:
“tcom-tcomsa ne di nqaréan xg'aa,” témés guu sa.

kary, a zi a gha tcaoa zi tc'@ea sa xuri, a kg'ao-
khoean sée ke. 12 A zi a gha gata hééan ka tc'aa dis
nqookagukus gazi di sa aagua, a gha ncéem daom
ka xgarasean 0aga cgaese. 13 Gataga zi ko kda hui zi
guu zi koe tcaase, a ko x'aé xu koe qoo0ate, kda hui
zi guu zi cui zi koe tamase, igabaga zi ko khoéan
c'amate, a ko khdean di tsééan cuiaka koe ga tcaa,
a ko kg'ui tama zi ga hda guuan ga kg'ui. 14 Gaa
domkar ko tc'e, cg'aré zi dxae-ntcda zi gha séeée, a
cOdnuu sa, a X'déa zi kore sa, naka zia gha nxaasega
tda cg'0o-kg'aoan tshuu guuan kg'ui di X'aéan maa
guu. 15 C'€e zia nxdakamaga nxana haa a ko satana
ba xuri. 16 C'ges khoes dtcom-kg'aos ko x'déa sa
koe dxae-ntcOa zi Uua ne méés hui zi, nakas gha
nxdasega kereke sa taa tsééan ka qorha maae guu,
naka sa dxae-ntc0a zi tseeguan ka ko huian qaa zi
hui.

17 Kaia xu ncée ko kereke zi qdese qdokagu xu
méé xu kaisa tcoman maae, kaisase qarika €e ko
Ngarim dim kg'uim koe tséé a ko xgaa-xgaa me
xu. 18 Ngarim dis Tcgdya sa ko maa: “Ghoem ko ko
maberean nda gai a ko dx00 ne méé tsi tdad qghom
kg'am me guu,” témé Kke. A sa a ko gaicara maa:
“Tséé-kg'ao ba gam di surutan ka kg'anoéa haa,”

témé. 19 Kerekes dim kaiam ko ko cuim khoém ka
chibi-chibie ne méé tsi taa tseegu iise sée e guu.

Cam kana nqoana khoean ko ko nxaea tseegukagu
u ne cui méé tsi tseegu iise sée e. 20 Eé ko chibian
kuaru xu méé tsi weé khdean tcgai gq'oo koe dgae,
naka ne gha nx&asega c'@e ne gaa koe x'dai sa boo
naka bee.

21 Nqgarim koe héé naka Jeso Krestem koe héé,
naka nxdara tcg'00éa xu moengele xu hééthéé

cookg'ai koer ko kgoara-tcadase x'aé tsi, ncée
X'déan tsi gha qgooa qari ka. Ncée zi guu zi tsi koo
karu ne méé tsi khoean tda tddkase qgoo guu, naka
gataga tda c'ée khoéan ncam naka c'€ean hore guu.

22C'8emkhoém tc'amkg'ai koe tsi ko tshaua tsitod
a tsia Nqarim di tsééan maa me kg'oana ne méée tsi
tdd qhaé ii guu. Naka tsia gataga c'ée ne khoe ne
di chibian koe taa tcda guu. Tsaa ka qgoose naka
g'ano ii.

23 Tsari ncaan di thooan héé naka kdise tsaan
hééthé&é domka méé tsi taa tshaan cui ga kg'aa guu,
igaba méé tsi cg'aré gdé-coan ga tséékagu.

24 C'8e ne khoe ne di chibia ne ko bdose, a ko
xgarakus cookg'aia ne koe hanas koe uu ne, igaba
i ko c'€e ne khéeé ne dian coo0 ne. 25 Gata iim dadm
kaziko gae zitséé ziboose, ancée qaese zi ko bdose
tama ne zi chomsea haa tite.

6

1Weém khéem ée gaam ii dis joko sa ko tcée ba
méém gam ka q'00se ba weé tcoma nem uua sa
x'al, naka i gha nxdasega Nqarim di cg'0éan héé
naka Gam di xgaa-xgaan hééthéé tda cg'uri-cg'urie
guu. 2C'ée ne gda nea dtcoman Uuda hda q'60sean
Uua; nxdane meé ne taa cuis dtcoms di ne e domka
cg'aré tcoman maa ne guu. Igabaga méeé ne tc'ée-
tc'@ese naka birise naka maa: “Q'60se ga nea dtcom-
kg'ao ne e, a ncam-ncamsa ne e théé, a ko weé
garia ne cgoa kuru, qda ne ne gha hui ka,” témé.
Ncées guus domka méé ne kaisase tsééa maa ne.

Tshuti-ntcoan di xgaa-xgaakuan héé naka tseegu
di qgutian hééthéé e

Ncée zi guu zi ka méé tsi khoé ne ntcam naka
xgaa-xgaa. 3 C'ée ne khée ne ko tda zi guu zi
tshuu-ntcdan di zi xgaa-xgaa, a ne a kg'dekaguko
kg'uian gata dim X'aigam Jeso Krestem di koe
dtcom tama, a gataga xgaa-xgaasean khdean gama
Nqari-tcddase kg'ce di koe dtcom tama. 4 Ncéeta ne
ko ko h&é nene ko boo-boose, a cui guu ga korma q'da
tama, a ntcoeku a mééku sa ncama. Ncée méékuan
di zi kg'ui zi ko tauan di kg'uian hé&é, ncboan héé
naka coékuan héé naka cg'de zi tc'@e zi hééthéé
ghui. 5 Gataga zi ko ncée zi kg'ui zi méékuan di zi
cg'ae tc'@e khdeéan, ncée tseeguan ka aaguse cgaeéa
koe xOm x'aé di zi xg'ore zi ghui. Ncée ne khoe ne
ko tc'@éea maa, khoean di Nqgari-tcada nea gguuan
dim dao me e, ta tc'éea.

6 Khéem ko Nqari-tcd6a hda nes ko nxda sa
gguukagu me. Ncée sa gha kdru me me gae-tcao
gem UUa hdas guus domka khama. 7 Cui gau ga ta
nqdomkg'ai koe 04 ta ga hia, a ta a gataga cui guu
ga nq0omkg'ai koe sééa tcg'0da haa tite. 8 Igabaga
ta ko tc'doan héé naka qgaian h&éth&é uuane ta gha
gaan ka gae-tcao. 9Khde ne ée qguu kg'oana ne ko
dxdwam di qae-qaekuan koe tcdase a ne a ko ntcoms
tshuu-xam a kaa hui zi tc'@e zi dis koe cg'déa tcaa.
Ncée zi tc'ée zi ko khoéan di kg'dean tshuu-tshuu a
ziako cg'do 0. 19Marian di ncama nea weé zi cg'de
zi dim tobe me e khama. C'ée ne khéé ne ncée ko
marian kaisase qaa ne dtcoman koe hoakaguea a
kai thdo-tcaoan 0dga cgaesea.

Qadeés ncoos dtcoman di sa x'da
11 Igaba tsad, Nqgarim di tsi khoe tsee, weé
guuan ncée koe qgodéa tcg'oa, naka tchanoan héé,

Nqari-tcaoase kg'0éan héé naka dtcoman héé naka
ncamkuan hé&é naka qao tcaose hdan héé naka qae
tcddase kg'dean hééthéé x'da maa. 12 Qaes ncdos
dtcoman di sa x'da. Choo tamas kg'de sa qgooa
gari. Gaas kg'oes domkaga a ko ii, ncée tsi ko tciia
Oadea haa ka, a tsi a ko gaa domka dtcoma tsi kai
ne khoe ne cookg'ai koe nxaea haa, ncée ga nxaea
tseegukagu u ne. 13 Ngarim ncée weé zi guu zi ko
kg'6ean maam cookg'ai koer ko ncée x'déan maa
tsi, naka Jeso Krestem cookg'ai koe h&éthéé e, ncée
ko Pontiose Pilatom cookg'ai koe Gam dis dtcom
sa nxaea tseegukagua ba, 14 a ra a ko maa: ncéem
x'de-kg'arm ba méé tsi kaa chibi iise, naka chibi-
chibie titese qgoo0a gari, nakam nxdaakg'aiga gata
dim X'aigam Jeso Kreste ba sii x'dise. 15 Nqari ba
gha kurda Me Me Gam t00a hdam X'aem Kka sii X'aise,
Ngarim ncée tcom-tcomsa a clisega tc'da-cookg'aia
ba,
Gaam weéé xu x'aiga xu dim X'aiga ba,
a weeé xu nqarl xu dim Nqari ba.
16 Gaam cui Me e ncée X'006 tite ba,
Gaam ncée cuu cgaee titem x'dam koe x'aea ba,
Gaam ncée cui khoé ga boo ta ga hda ba kana boo
tite ba.
Gam koe méé i tcoman héé
naka qarian hééth&é ch6o tamase hda. Amen.

17 Nc€em nqdom koe hana ne khée ne gguua ne
méé tsi x'de-kg'drhan maa naka ne taa kai-kaise guu
kana gane di nqooan tcomme tamas gguus koe too
guu, igabaga méé ne gane di nqooan Nqgarim koe
t00, weé zi guu zi qae-tcaokagu ta a ko zi ko tc'd0ase
maa ta a ba. 18 Gaa ne khoe ne gguua ne méé ne
gae zi guu zi kury, naka gae tsééan kuru ka qguu,

naka khaasa ii, naka ko gauan q'aa-q'aaku ka tc'@e.
19 Ncéem daom ka ne gha ko gqgutian kuirtia méadse,
sigha gane dis tshoa-tshoase-q'oo sa haakom x'aém
ka qariii, nxdasega ne gha tseegu dis kg'de sa qgooa
gari ka.

20 Timoteoe, maaea tsi hda sa méé tsi kore. Kaa
hui kg'uian héé naka ntcoekuan di zi tc'@e-kg'arn zi
hé&éth&é méeé tsi nxanagu, dxdwam di zi i ke. Gazi
ncée c'@e ne khoe ne ko c'uuia hdase maa, ‘tseegu di
tc'ée e’ témé zi. 21 C'8e ne khoe ne ko ncée tc'éean
dtcom, a ne a ko dtcoms koe hoa.

Nqari ba méém gam di cgomkuan maa tu u.

